
Schüddelriemel: Baden in'n Maimaand 
 

Wat hebbt wi för en hitten Mai! 
Gifft’t bald de Oostsee mit’n Hai? 

Wenn Sünn dat Thermometer bitt, 
nehmt wi de Sünncreme beter mit! 

Moinmoin, leve plattdüütsche Maten un Frünnen! 

Ja, mit "Mai köhl un natt" weer dat sachs nix! Ok bi Plattpartu weer veel los. Se seht dat 
Explodeern vun de Natuur an uns Natuurnotizbook, 'neem dütmaal Antje Heßler un 
Thomas Seemann reinweg üm de Wett beobachten dään. Ok afsiets vun't Natuur-Flack 
geevt Deerten den Toon an, so Küken in de Muuskist, de bunte Vagel Stieglitt bi Cord 
Denker, en böös vergrelltes Wöpsenvolk un en leckere Gaus bi Günter Weber, sogor 
Putins swatte Töle -- un nich toletzt de Maisebber, an den sien grote Tieden sik Richard 
Weigand erinnert. Sien Naam leest Se hier to'n eersten Maal, wi hebbt en niegen Maten 
in em wunnen un freut uns bannig!  

In'n Maimaand liggt natüürlich ok dat schöne Pingstfest, to dat dat ok wedder en 
Choralöverdragen gifft. (Mehr Choralöverdragen gifft dat hier.) Ludgerd Lüske 
verwöhnt uns mit twee niege Bildgedichte, un ok Karl-Heinz Nissen schrifft tweemaal ut 
Lübeck -- eenmaal vun wohltätige Fruuns, eenmaal vun en heel driesten Börgermeester. 
Mennigwat Riemeltes hebbt wi dütmaal; bi Wolfhard Sauerbrey riemelt sik en 
Levenswiesheit un bi Cord Denker de Fröhjohrsputz. Fix ünnerwegs weer Katja Renfert, 
se hett den keltischen Boomkrink in Hamborg besöcht un stellt em an't Bispill vun de 
Kastangel vör, de in'n Mai so prächtig blöht; se is över den Greenpeace-Iesbreker "Arctic 
Sunrise" kladdert, un ok bi twee Künstlersche in Sprötze hett se rinkeken. Ok Antje 
Heßler weer op Tuur, se beschrifft den Sehnsuchtsbarg in Mäkelborg; un de 
Mäkelborgers sülvst laadt wedder in to en Utfloog na'n Rostocker Bökerdag.  

So lohnt sik dat, op Tuur to gahn, rut in de schöne Natuur un de schöne Welt. Un wenn 
wi uns wedder leest, weet wi al, wat de Briten in de EU blievt un wat uns Kickers dat 
tominnst in't Veerdelfinale schafft. Is dat Leven nich schöön? 

 
Nu de Linklist. Op de enkelten Links mööt Se bloots klicken, dat Se henkaamt. Wenn Se 
den Rundbreef över Plattnet as PDF kriegt, funscheneert de Links avers nich mehr!  

  



Plattdüütsch Künst: 

Inladen na Rostock na den Bäukerdag!    (24.5.) 
Ut de Muuskist: Dode Küken un lustige Leder. Vun Willi Höfig    (22.5.) 
Geschichten ut Lübeck: Vun en spendabeln Börgermeester. Vun Karl-H. Nissen    (22.5.) 
Neiet Denken. Bildgedicht vun Ludgerd Lüske na Ewald Eden    (18.5.) 
Drallig. Bildgedicht vun Ludgerd Lüske    (16.5.) 
Notizen ut'n Saatmaand. Fotos un Verse vun Marlou Lessing    (8.5.) 
Geschichten ut Lübeck: Vun wohltätige Fruuns. Vun Karl-H. Nissen    (8.5.) 
Utfloog na Sprötze. Vun Katja Renfert    (5.5.) 

De Welt un Gott: 

Maisebber. Vun Richard Weigand    (29.5.) 
Keen Tied is keen Lösung! Vun Wolfhard Sauerbrey    (22.5.) 
De Gaus. Vun Günter Weber    (22.5.) 
En Leed to Pingsten! Choralöverdragen vun Marlou Lessing    (16.5.) 
De bunte Vogel. Leed op den Stieglitt vun Cord Denker    (15.5.) 
Op ole Weeg un Brüchen: De Sehnsuchtsbarg in'n Klützer Winkel. Vun Antje Heßler    
(1.5.) 
De Wespen in de Steenmuur. Vun Günter Weber    (1.5.) 

In't Lütte Gebeedbauk: 

    Pingsten -- Liguster. Vun Rudi Witzke    (15.5.) 

Natuur un Wetenschap: 

Sünd Se en Kastangel? Vun Katja Renfert un Marlou Lessing    (28.5.) 

In't Natuurnotizbook: 

    De Goorn-Blattspanner spannt bi Antje Heßler    (29.5.) 
    Wedder wat utfreten hebbt Thomas Seemanns Welse    (29.5.) 
    Antennenwelse leevt Gurken, weet Thomas Seemann    (24.5.) 
    Snickenhochtied gifft dat bi Antje Heßler    (22.5.)    
    Frostspanner? Welk Falter höört to düsse ruup?, fraagt Thomas Seemann    (20.5.) 
    Herr Gröönspecht up Snickenjagd bi Thomas Seemann    (18.5.) 
    De Bloom vun uns Johr -- de Wischen-Slötelbloom -- beschrifft Antje Heßler   (8.5.) 

 
Wat in de Welt vörgeiht: 

Besöök op de "Arctic Sunrise" maakt Katja Renfert    (16.5.) 
Fröhjohrsputz bi Cord Denker is musikalisch!    (14.5.) 
Schandarm mit Scharm. Jens-Peter Bey över Obama    (1.5.) 

...un twee niege Indrääg in Marlous plattdüütsch Notizbook. 

 
En schönen Junimaand wünscht 
 
Marlou Lessing un dat lütte Plattpartu-Team  


